
Haitian Creole 

 

 
Pou Piblikasyon Imedya: 15 septanm 2014 

 

GOUVÈNÈ CUOMO ANONSE NÈF PRIM POU PÈFÓMÈ EKSEPSYONÈL NAN ENÈJI EFIKAS 

 

Prim Bilding piblik yo rekonèt efò nan tout eta pou redwi itilizasyon enèji, depans ak emisyon gaz efè 

tèmik 

 

Gouvènè Andrew M. Cuomo jodia te anonse ke sèt antite piblik ak de moun ki nan sante, transpòtasyon 

ak edikasyon siperyè nan Eta New York pral onore avèk premye Prim BuildSmart NY. Prim yo rekonèt 

lidèchip ak ekselans nan bati pèfòmans enèji ak itilizasyon solisyon enèji pwòp inove nan etablisman 

piblik yo, finalman redwi nan depans fonksyonman gouvènman, ekonomize kontribyab yo plizyè milyon 

dola epi redwi emisyon gaz efè tèmik nan sipò yon anviwonman ki pi pwòp pi vèt pou tout Nouyòkè yo. 

 

“Nan pran yon bon rega kritik nan teknoloji aktyèl yo ak bezwen evolisyon nan fonksyonman nou, ajans 

sa yo ansanm avèk anplwaye yo te ekonomize plizyè milyon dola epi yo te ede kreye yon gouvènman eta 

ki pi vèt, pi efikas ak pi dirab,” Gouvènè Cuomo te deklare. “Mwen aplodi premye loreya BuildSmart NY 

sa yo pou travay san relach yo e paske yo te montre wout la nan dirije pa egzanp.” 

 

Lanse nan ane 2012 pa Gouvènè Cuomo BuildSmart NY vize pou redwi konsomasyon enèji pa 20 pousan 

nan etablisman gouvènman eta nan ane 2020. Gouvènè a te etabli inisyativ la pa fason yon dekrè 

Egzekitif 88, sa ki egalman deziyen New York Power Authority kòm kowòdonatè pwogram lan. Nan 

premye ane Build Smart NY, te genyen senk pousan rediksyon nan itilizasyon enèji nan bilding 

gouvènman Eta New York yo ak yon diminisyon ki koresponn nan emisyon gaz efè tèmik pa plis pase 

130,000 tòn nan yon ane. 

 

Biwo Sante Mantal Eta New York ak Otorite Dòtwa Eta New York yo chak se benefisyè nan Prim Super 

Saver ane a paske yo te atenn pi gwo rediksyon nan maj itiilzasyon enèji nan etablisman yo pandan 

premye ane BuildSmart NY la. Senk prim pou Inovasyon ak Ekselans nan Jesyon Enèji te prezante a 

Inivèsite Vil New York, Otorite Transpòtasyon Metropoliten, Port Autority New York ak New Jersey, 

Inivèsite Eta New York nan Cortland ak Inivèsite nan Albany. 

De prim pou Ekselans Jesyon Enèji ak Lidèchip pral prezante a Karren Bee-Donohoe, Direktè Biwo Capital 

Facilities pou Inivèsite Eta New York, ak Franklin Hecht, Ofisye Anchèf Finans Sèvis Jeneral Biwo Eta New 

York avèk plis pase 38 ane sèvis avèk Eta New York. 

 

Gil C. Quiniones, Prezidan ak Ofisye Egzekitif anchèf New York Power Authority, te deklare, “Prim 

Inovatè BuildSmart NY rekonèt pwogrè eksepsyonèl ak rezilta tanjib ajans eta ak otorite yo ap fè pou 

atenn objektif 20 pousan nan rediksyon enèji nan ane 2020. Nan premye ane l, BuildSmart NY te depase 

anpil atant nenpòt moun akoz de gwo mezi efò antite piblik yo kap travay avèk sektè prive a pou 

anplwaye strateji jesyon enèji sofistike ak enstale teknoloji enèji efikas avanse.” 

 

Nancy L. Zimpher, Chanselye Inivèsite Eta New York te deklare, “Enfrastrikti SUNY reprezante 40 pousan 

de tout bilding eta posede nan New York, e nou angaje pwofondeman pou kenbe etablisman yo efikas 

an enèji ak dirab pou jenerasyon kap vini yo. SUNY fyè pou l fè patenarya avèk Gouvènè Cuomo pou 

pote inisyativ BuildSmart NY nan echèl atravè 64 kanpis nou yo kòm nap travay pou redwi enprent 

kabòn nan kominote yo nan eta. Nou remèsye Gouvènè Cuomo pou rekonesans prestijye SUNY, sa ki 

montre kowòdonatè eksepsyonèl gwo sistèm enèji efikas, Karren Bee-Donohoe, ansanm avèk pwojè 

inove yo nan SUNY Cortland ak Inivèsite nan Albany.” 

 

Yo pral prezante prim yo nan premye somè inovatè BuildSmart NY, ki patwone pa New York Power 

Authority, nan dat 16 septanm nan Otèl Desmond nan Albany. Tèm konferans lan se “Bati pi entelijan 

Building Smarter.” Richard L. Kauffman, Prezidan Enèji ak Finans, Biwo Gouvènè a, pral bay diskou 

spesyal la. Somè inovatè yo pral egalman fasilite pataj pi bon pratik ak nouvo teknoloji ant ajans eta yo. 

Li pral gen ladan plizyè panèl diskisyon ak yon ekspozisyon teknoloji enèji efikas kap parèt ki te òganize 

atravè EE-INC, Enèji Efikas Inovasyon Kolaboratif, sa ki se yon patenarya prive-piblik lidè yo nan endistri 

enèji a pou stimile kwasans ekonomik atravè itilizasyon konpayi ki efikas an enèji ak pwomès 

ekspansyon. 

 

Wap jwenn plis enfòmasyon sou Prim Inovatè BuildSmart NY disponib LA. 

